
 

 

 

PLAN DE BENESTAR DE 

CENTRO 

 

 

 

CEIP Plurilingüe Nº2  

Curso 2023/2024 

 



 

CEIP Plurilingüe Nº 2 
N.I.F. Q8655124I 
Avda. Concordia s/n  36700 Tui 
(Pontevedra) 
Tel 886 12 00 57   Fax 886 12 00 58 
ceip.numero2.tui@edu.xunta.gal 

 

1 
 

 

ÍNDICE 

1. INTRODUCIÓN ............................................................................................................. 2 

2. XUSTIFICACIÓN ........................................................................................................... 2 

3. ANÁLISE DO CONTEXTO............................................................................................. 3 

4. OBXECTIVOS E INDICADORES ................................................................................... 4 

5. PROCEDEMENTO DE SEGUIMENTO ......................................................................... 13 

6. AVALIACIÓN, MODIFICACIÓN E DIFUSIÓN DO PLAN ............................................ 14 

ANEXO I: RÚBRICA PARA A VALORACIÓN DAS HABILIDADES RELACIONADAS CO 

BENESTAR EMOCIONAL DO ALUMNADO. .................................................................... 15 

ANEXO II: EXEMPLO DE RÚBRICA PARA ANALIZAR O ESTADO EMOCIONAL DUN 

GRUPO DE ALUMNOS/AS ............................................................................................... 16 

ANEXO III: DESENVOLVEMENTO DO PLAN DE BENESTAR EMOCIONAL .................. 17 

 
 

 

 



 

CEIP Plurilingüe Nº 2 
N.I.F. Q8655124I 
Avda. Concordia s/n  36700 Tui 
(Pontevedra) 
Tel 886 12 00 57   Fax 886 12 00 58 
ceip.numero2.tui@edu.xunta.gal 

 

2 
 

1. INTRODUCIÓN 

 

No compromiso co desenvolvemento integral de cada nena e neno do noso centro, 

así como o establecemento de relacións sociais adecuadas entre os membros da 

comunidade, recoñecemos a importancia fundamental do coidado emocional na vida en 

convivencia e o autocoidado. 

Este plan redáctase como faro que guía as nosas accións de cara a un entorno 

educativo enriquecedor, onde o benestar se converte na pedra angular dun crecemento 

académico e persoal sólido. 

 Neste programa de centro, destácase a esencia vital da educación emocional e o 

acompañamento emocional co alumnado. Recoñecemos que o desenvolvemento 

emocional xoga un papel crucial na formación de cidadáns equilibrados e resilentes. Ao 

fomentar un ambiente que valora a expresión emocional e brindar ferramentas para 

coñecer, comprender e xestionar estas emocións, non só cultivamos habilidades sociais, 

senón que tamén asentamos as bases para un aprendizaxe máis significativo. 

 A educación emocional, o acompañamento emocional, a mediación escolar e este 

plan de benestar supoñen estratexias básicas na vida do centro, xa que contribuirán a 

nutrir non so a mente, senón tamén o corazón de cada estudante, preparándoos para un 

futuro onde a empatía e a intelixencia emocional son ferramentas fundamentais. 

 

2. XUSTIFICACIÓN 

 

Segundo a Orde do 23 de agosto de 2023, pola que se establece a figura da persoa 

coordinadora de benestar e convivencia nos centro educativos de Galicia, elabórase este 

Plan de traballo, que se concretará anualmente na programación Xeral Anual a través de 

accións enfocadas ao logro dos obxectivos fixados no mencionado plan. Este documento 

asenta as súas bases no establecido na Estratexia Galega de Convivencia Escolar 2025, 

que afirma que o  sistema educativo debe contribuír a que as persoas que integran a 

comunidade educativa adquiran as habilidades interpersoais e intrapersoais necesarias 

para acadar un bo estado de saúde emocional. 

3. ANÁLISE DO CONTEXTO 

 

O CEIP Plurilingüe Nº2 atópase na localidade de Tui (Pontevedra).  É un centro que 

acolle alumnado da etapa de educación infantil e primaria, que suma un total de 18 

unidades no curso 2023-2024. Estas unidades repártense do seguinte modo: 5 unidades 

en educación infantil e 13 unidades en educación primaria, que contabiliza un total de 351. 

Alumnado con procedencia diversa, tanto no referido á nacionalidade, cultura, situación 

socioeconómica.... 

 Este volume de alumnado, fainos como centro, comprobar que a diversidade é unha 

realidade, polo que debemos dar resposta onde a saúde mental e o benestar son  retos 

no día a día da nosa escola. 

 O noso centro sempre tivo un claro compromiso de cara este aspecto polo que, ata a 

data, o CEIP Plurilingüe Nº2 participou en diferentes programas con respecto a estes 

grandes desafios. 

 No curso 2018/2019, o centro participou no programa ERASMUS +, promovendo un 

estilo de vida saudable e feliz sendo centro promotor do traballo das emocións, 

mindfulness, o autocontrol e a resiliencia. Este gran traballo realizouse con outros 

centros educativos europeos participantes no programa e con dedicación horaria a diario. 

Así mesmo, realizouse unha formación específica do programa con intercambios de 

docentes, formacións en liña e conferencias no propio centro. 

 Dende entón, o centro leva cursos participando en programas de formación do 

profesorado coma: Mindfullness, benestar emocional, mediación escolar e 

acompañamento emocional. Tamén esta inquedanza vese reflectida nos documentos de 

centro, como é o caso do Plan Estratéxico de Mellora, elaborado no curso 2022-2023. 

Dentro deste Plan decatámonos pola liña de actuación A305 Miradas emocionais para 

mellorar a aprendizaxe. Con esta liña de actuación entendemos que o benestar emocional 

vai ser a pedra angular para o desenvolvemento académico das nenas e nenos do centro. 

4. OBXECTIVOS E INDICADORES 

  

 Como se recolle na Guía para o desenvolvemento do plan de benestar emocional, 

cando se fala de benestar faise referencia a un concepto amplo que ten que ver non só 

coa experiencia subxectiva de se sentir ben, en harmonía e con tranquilidade, senón 

tamén coa experiencia persoal de satisfacción por ser quen de afrontar dificultades e 

superar de xeito positivo ou adaptativo as contrariedades que se presentan na vida cotiá. 

 Partindo da realidade do noso centro e dos precedentes de actuación realizados ata a 

data, elabórase este plan de benestar que ten como finalidade ser un documento flexible 

adaptado á realidade do noso centro, onde se traballe os aspectos anteriormente 

detallados. 

 

OBXECTIVO 1: 

Designar un coordinador/a do plan de benestar.  

 

INDICADOR DE PROCESO 

 Seleccionarase un docente dentro do claustro para o desempeño da posta en marcha 

deste plan co asesoramento do departamento de orientación e o equipo directivo. Este 

coordinador/a será designado por un período de dous anos no primeiro claustro do curso 

que corresponda. Priorizarase ao profesorado con destino definitivo, con maior 

dispoñibilidade horario, cunha formación específica de acompañamento e benestar 

emocional e/ou aqueles docentes que mostren certo interese no desempeño desta 

función. 

 

INDICADOR DO RESULTADO 

 Ao termo do curso, levarase a cabo unha avaliación das accións emprendidas polo 

coordinador/a do plan de benestar, co propósito de determinar en que medida a figura 

de benestar consolidouse coma un elemento esencial no funcionamento do centro. Este 

análise apoiarase con indicadores concretos, como o nivel de participación nas iniciativas 

de benestar, a percepción da comunidade educativa respecto a súa utilidade e eficacia, 

así como a integración efectiva de prácticas de benestar na escola. Este resultado 

contribuirá a fortalecer e axustar estratexias para potencias aínda máis o impacto 

positivo do coordinador/a e do plan de benestar na comunidade educativa. 

 

OBXECTIVO 2: 

Fomentar e incrementar a participación do profesorado no plan de benestar de 

centro durante os próximos cursos escolares. 

 

INDICADOR DE PROCESO 

 Realizar ao menos dúas sesións de capacitación, formación e sensibilización dirixidas 

ao profesorado, abordando temáticas relacionadas coa importancia do benestar no 

ámbito educativo, estratexias de autorregulación emocional e técnicas de manexo do 

estrés. O indicador considerarase acadado coa asistencia constante e participación activa 

dun groso do claustro. 

 

INDICADOR DO RESULTADO 

 Aumenta significativamente a participación voluntaria do profesorado en actividades 

e programas específicos de benestar implementados no centro, como talleres de 

mindfulness, grupos de apoio emocional ou promoción de hábitos saudables.  

 

OBXECTIVO 3:  

Fomentar a conciencia emocional nos estudantes. 

 

INDICADOR DE PROCESO:  

 Implementar sesións mensuais de educación emocional en todas as aulas, para elo, e 

seguindo as guías publicadas pola xunta, faise unha recompilación (anexo III do presente 

documento) dalgunhas actividades que poden ser desenvoltas nestas sesións. 

 

INDICADOR DO RESULTADO: 

 Incremento significativo na capacidade dos estudantes para recoñecer e expresar de 

xeito preciso, respectuoso e reflexivo as súas emocións, evidenciado a través da 

utilización dunha linguaxe emocional articulada, a identificación consciente de estados 

emocionais propios e alleos, así como a aplicación de estratexias efectivas de regulación 

emocional en situacións diversas tanto no ámbito académico como na súa vida cotiá. Este 

progreso medirase mediante observacións directas, análise de mostras de expresión 

emocional e avaliacións formativas que reflexen un desenvolvemento integral da 

intelixencia emocional dos estudantes ao longo dun período específico de tempo, por 

exemplo, un trimestre. 

 

OBXECTIVO 4:  

Mellorar as habilidades de regulación emocional. 

 

INDICADOR DE PROCESO 

 Ofrecer talleres trimestrais de técnicas de relaxación e mindfulness. Estes talleres 

estarán deseñados para proporcionar aos estudantes ferramentas prácticas de 

autorregulación emocional e fomentar a atención plena, abordarán temáticas clave como 

a xestión do estrés, a promoción do equilibrio emocional e o desenvolvemento de hábitos 

saudables. Este enfoque sistemático e continuo procura non só dotar aos estudantes de 

ferramentas valiosas para a xestión das súas emocións e o manexo do estrés, senón 

tamén fomentar unha cultura escolar que priorice e celebre o benestar emocional dos 

alumnos como un elemento fundamental no proceso de aprendizaxe e desenvolvemento 

persoal. 

 

INDICADOR DO RESULTADO 

 Redución nas incidentes de conducta relacionados coa falta de regulación emocional. 

Este indicador reflicte a eficacia das medidas implementadas para abordar e mitigar os 

incidentes de conducta vinculados á ausencia de regulación emocional e a xestión do 

estrés. Para a avaliación do resultado dos talleres teremos en conta os seguintes 

parámetros: frecuencia das incidencias pre-post talleres, participación e compromiso dos 

participantes e desenvolvemento de habilidades específicas como a resiliencia e a 

atención plena e consciente ao seu estado anímico. 

OBXECTIVO 5: 

Fortalecer as relacións interpersonais. 

 

INDICADOR DE PROCESO 

 Planificar e levar a cabo actividades trimestrais que promovan a colaboración e a 

empatía entre o alumnado. Implementaranse actividades específicas en cada trimestre 

académico que fomenten a colaboración como poden ser proxectos en grupo, dinámicas 

de traballo, apadriñamentos... Ademais, estas actividades serán deseñadas de maneira 

que involucren a todo o alumnado, propiciando un ambiente inclusivo e solidario. A 

diversidade de enfoques e temas das actividades pretende abranguer distintas áreas de 

interese, contribuíndo así á participación activa e ao compromiso de todos os estudantes. 

 

INDICADOR DO RESULTADO 

 Aumento significativo no número de estudantes que informan ter relacións positivas 

coas súas compañeiras/os. Esta avaliación será realizada a través de enquisas ou 

entrevistas periódicas dentro das titorías, onde os estudantes expresarán o seu sentir en 

relación coas súas interaccións sociais e o ambiente relacional na escola. . Os resultados 

destas avaliacións proporcionarán información valiosa para avaliar a efectividade das 

actividades planificadas e implementadas, permitindo unha adaptación continua para 

asegurar que se están a cumprir os obxectivos de fortalecemento das relacións 

interpersoais na nosa comunidade escolar. 

 

 

OBXECTIVO 6 

Fomentar un ambiente de apoio emocional 

 

INDICADOR DE PROCESO 

 Implementar un programa de mentores entre estudantes de maior e menor idade. 

Este programa buscará establecer relacións de apoio entre estudantes de maior 

experiencia académica e aqueles que están comezando a súa traxectoria escolar. Os 

mentores, que serán estudantes de cursos superiores, compartirán as súas experiencias, 

ofrecerán orientación académica e, máis importante aínda, proporcionarán apoio 

emocional aos estudantes máis novos. 

 Este programa será deseñado coa participación activa de docentes, departamento de 

orientación e por suposto, os estudantes que desexen participar como mentores. As 

actividades e interaccións planificadas buscarán promover unha conexión significativa, 

establecendo un ambiente propicio para o diálogo aberto e o apoio mutuo entre os 

membros da comunidade escolar. 

 

INDICADOR DO RESULTADO:  

 Mellora na percepción dos estudantes sobre a existencia dun ambiente de apoio 

emocional. A través de enquisas e conversas regulares, os estudantes expresarán a súa 

opinión sobre como perciben o apoio emocional na escola. O obxectivo é alcanzar unha 

mellora substancial nesa métrica, o que indicaría un cambio positivo na percepción global 

dos estudantes sobre a existencia dun ambiente onde se fomente o apoio emocional de 

maneira efectiva. 

 

 

OBXECTIVO 7: 

Promover recursos para a xestión do estrés do profesorado. 

 

INDICADOR DE PROCESO: 

 Organizar e impartir charlas sobre o manexo do estrés, lideradas por profesionais 

especializados. Estas sesións serán conducidas por profesionais cualificados en psicoloxía 

e saúde mental, con experiencia específica no acompañamento do profesorado. As 

charlas non só se centrarán en ofrecer ferramentas prácticas para o control do estrés, 

senón que tamén abordarán aspectos relacionados co equilibrio entre a vida profesional 

e persoal, a importancia da auto-coidado e outras estratexias para manter unha saúde 

mental óptima. 

 A planificación das charlas incluirá a identificación de temas relevantes para o corpo 

docente, tomando en consideración as súas necesidades específicas e os desafíos que 

poidan estar afrontando no seu traballo diario. Ademais, promoveranse espazos de 

diálogo e intercambio de experiencias para fomentar un ambiente de apoio e 

comprensión mutua entre os profesionais da educación. 

 

INDICADOR DO RESULTADO: 

 Redución significativa das queixas relacionadas co estrés, tanto por parte do 

alumnado como do persoal docente. Esta redución pode ser tanxible a través de 

entrevistas ao profesorado así como do seguimento e evolución das situacións 

estresantes, tras introducir estratexias aprendidas e cambios conductuais.  

 

OBXECTIVO 8: 

 Involucrar as familias no benestar emocional. 

 

INDICADOR DE PROCESO:  

 Planificar talleres para as familias sobre como apoiar emocionalmente aos seus 

fillos/as. Co obxectivo de fortalecer a colaboración entre a escola e as familias, 

organizaranse talleres destinados ás familias. Nestes eventos, profesionais 

especializados ofrecerán información práctica sobre estratexias de apoio emocional para 

os fillos/as, abordando temas como a comunicación efectiva, regulación emocional, a 

creación de ambientes de apoio e o recoñecemento de sinais de posible estrés nos 

estudantes.  

 Os talleres serán deseñados para fomentar a participación activa das familias, 

incorporando actividades prácticas e oportunidades de intercambio de experiencias. 

 

INDICADOR DO RESULTADO:  

 Incremento da participación das familias en eventos e actividades relacionadas co 

benestar emocional. Levaranse a cabo rexistros de asistencia e realizaranse enquisas 

para obter feedback directo das familias sobre a súa percepción e satisfacción cos 

talleres e/ou eventos. 

OBXECTIVO 9:  

Intervir proactivamente en casos de necesidade. 

 

INDICADOR DE PROCESO: 

 Establecer un equipo de intervención emocional para abordar casos identificados. Co 

obxectivo de garantir unha resposta eficaz ante necesidades emocionais específicas dos 

estudantes, establecerase un equipo especializado en intervención emocional. Este 

equipo estará composto polo coordinador de benestar, o xefe/a do departamento de 

orientación, o titor se procede, e outros docentes que impartan docencia que mostren 

unhas calidades persoais e formativas óptimas para o acompañamento emocional. A 

intervención deste equipo estará orientada a traballar en estreita colaboración co 

persoal docente para identificar e abordar casos de necesidade emocional entre os 

estudantes, establecerá estratexias personalizadas e fará un seguimento continuo para 

asegurar un apoio a longo prazo. Ademais, fomentarase a colaboración coas familias para 

garantir un enfoque integral e coordinado na atención ás necesidades emocionais dos 

estudantes. 

 

INDICADOR DO RESULTADO:  

 Redución significativo dos casos de absentismos relacionados a problemas 

emocionais, e a toma de rexistro de incidencias vinculadas a desequilibrios emocionais. 

Farase un seguimento de casos, por parte do equipo de acompañamento de cada caso. 

 

OBXECTIVO 10:  

Integrar o benestar emocional no currículo. 

 

INDICADOR DE PROCESO:  

 Elaborar materiais educativos para integrar conceptos de benestar emocional nas 

clases regulares. Co propósito de asegurar a inclusión do benestar emocional no proceso 

educativo, desenvolveranse materiais didácticos específicos que incorporen conceptos 

relacionados coa intelixencia emocional nas clases regulares.  

 Os materiais educativos serán deseñados para abordar temas como o recoñecemento 

e xestión de emocións, a empatía, a resiliencia emocional e outras habilidades emocionais 

relevantes. Ademais, promoveranse enfoques prácticos que poidan ser integrados de 

maneira efectiva no currículo existente, garantindo unha implementación sinxela nas 

clases regulares. 

 

INDICADOR DO RESULTADO: 

 Incremento na comprensión e aplicación de habilidades emocionais por parte do 

alumnado Para medir o éxito da integración do benestar emocional no currículo, 

utilizarase como indicador principal o aumento na comprensión e aplicación de 

habilidades emocionais. Realizaranse avaliacións periódicas da evolución das habilidades 

emocionais, así como a súa aplicabilidade no día a día dos estudantes. 

 

 O obxectivo é lograr un incremento substancial, o que indicará unha mellora 

significativa na preparación dos estudantes para recoñecer, comprender e xestionar as 

súas emocións. Estes resultados non só reflicten a efectividade do enfoque de benestar 

emocional integrado no currículo, senón que tamén ofrecen unha base sólida para a 

adaptación e mellora continua do programa en resposta ás necesidades cambiantes dos 

estudantes. 

 

OBXECTIVO 11:  

Avaliar periodicamente o benestar emocional. 

 

INDICADOR DE PROCESO:  

 Realizar un análise do benestar emocional de cada grupo nas sesións de avaliación así 

como un seguimento dos casos con maior necesidade. Estas sesións serán desenroladas 

de forma sensible e confidencial, recollendo percepcións e experiencias relacionadas co 

benestar emocional dos estudantes e do persoal. Estas valoracións do equipo docente 

deben abordar diversos aspectos do benestar emocional, tales como o nivel de 

satisfacción co ambiente escolar, a percepción de apoio emocional, e as estratexias 

individuais de xestión do estrés. Ademais, buscaranse comentarios cualitativos para 

obter unha comprensión máis profunda das necesidades específicas de cada participante. 

 

INDICADOR DO RESULTADO: 

 Manter ou mellorar as puntuacións de benestar emocional ao longo dos cursos. 

Analizaranse as tendencias e variacións nas valoracións ao longo do tempo, identificando 

áreas específicas de forza e áreas que requiren intervención adicional. En caso de áreas 

de mellora identificadas, desenvolveranse plans de acción específicos para abordar as 

necesidades e garantir unha atención axeitada ao benestar emocional dos estudantes e 

do persoal. Este enfoque sostible permitirá unha adaptación continua das prácticas e 

recursos en resposta á evolución das dinámicas emocionais na comunidade escolar. 

5. PROCEDEMENTO DE SEGUIMENTO 

 

Farase un seguimento trimestral e anual da posta en marcha das diferentes iniciativas e 

da situación emocional do alumnado. Algunhas das estratexias que permitirán este 

seguimento serán: 

- Realizar reunións regulares para compartir información sobre o plan de benestar 

como na Comisión de Coordinación Pedagóxica ou nas reunións do departamento 

de orientación. 

- Establecer canles de comunicación aberta para recibir comentarios e ideas do 

profesorado co coordinador do plan. 

- Implementar dentro da formación permanente do profesorado, formacións 

específicas sobre o acompañamento e benestar emocional. 

- Revisar a documentación de centro tal como PXA, programacións e plans de apoio 

para a promover o traballo emocional en diferentes ámbitos. 

- Realizar enquisas anónimas por parte da comunidade educativa. 

- Fomentar a participación en actividades extraescolares e complementarias que 

promovan a interacción social positiva. 

- Crear murais o exhibicións visuais que destaquen mensaxes positivos e de apoio 

emocional. 

- Establecer un sistema de “caixa de suxestións” para que os estudantes e o persoal 

docente poida proporcionar comentarios anónimos sobre o ambiente emocional.  

- Fomentar un sistema de apoio entre compañeiros/as para que o persoal docente 

poida compartir estratexias efectivas para xestionar o estrés. 

- Aumentar a formación do profesorado para que sexa quen de establecer un 

sistema de alerta temperá que identifique signos de problemas emocionais. 

- Incorporar o balance do plan de benestar na memoria final de curso. 

6. AVALIACIÓN , MODIFICACIÓN E DIFUSIÓN DO PLAN 

 

A avaliación continua do plan de benestar no ámbito educativo é crucial para 

asegurar a súa efectividade e relevancia ao longo do tempo. Este proceso vai máis aló 

dunha simple revisión anual, involucrando a recompilación de datos e retroalimentación 

de diversas fontes dentro da comunidade escolar. A avaliación permite medir o progreso 

cara aos obxectivos establecidos e entender como as estratexias implementadas 

impactan na comunidade educativa. Establecer indicadores clave de rendemento 

proporciona unha base cuantificable para avaliar o éxito do plan, desde a participación 

do profesorado ata o impacto observado no benestar emocional dos estudantes. 

A flexibilidade inherente a este plan de benestar é esencial. Ao consideralo como 

un documento vivo, recoñécese a necesidade de axustes e adaptacións en función dos 

cambios na dinámica escolar, novas investigacións sobre benestar emocional, ou 

incidentes e eventualidades imprevistos. A revisión e modificación do plan deben ser 

procesos continuos e áxiles. A retroalimentación do persoal, os estudantes e as familias 

desempeña un papel fundamental en identificar áreas de mellora e axustar estratexias 

para abordar as cambiantes necesidades da comunidade educativa. 

Ademais, a difusión do plan de benestar é esencial para o seu éxito. A comunicación 

transparente e efectiva asegura que todos os membros da comunidade educativa estean 

informados e comprometidos. Organizar sesións informativas regulares, utilizar diversas 

canles de comunicación como boletíns, redes sociais e reunións, e proporcionar recursos 

en liña son mecanismos clave para difundir información sobre o plan.  

Eventos especiais, como escolas de familias de benestar emocional e charlas 

maxistrais, non só destacan a importancia do benestar emocional, senón que tamén 

ofrecen oportunidades para a participación activa da comunidade. A colaboración con 

organizacións locais e a participación en eventos provinciais e autonómicos amplían o 

alcance do plan máis aló das paredes da escola, integrando o benestar emocional no 

tecido mesmo da comunidade educativa. En resumo, a avaliación constante, a 

flexibilidade e unha difusión efectiva son elementos cruciais para garantir o impacto 

duradeiro dun plan de benestar nunha contorna educativa. 

  



 

CEIP Plurilingüe Nº 2 
N.I.F. Q8655124I 
Avda. Concordia s/n  36700 Tui 
(Pontevedra) 
Tel 886 12 00 57   Fax 886 12 00 58 
ceip.numero2.tui@edu.xunta.gal 

 

15 
 

ANEXO I: RÚBRICA PARA A VALORACIÓN DAS HABILIDADES RELACIONADAS CO BENESTAR EMOCIONAL DO ALUMNADO. 

 

Esta rúbrica proporciona unha guía integral para avaliar o benestar emocional do alumnado de educación primaria e infantil, 

abordando aspectos clave do seu desenvolvemento emocional, social, participación na contorna escolar... 

Criterio Excelente (4) Bo (3) Aceptable(2) Insuficiente (1) 

Expresión 

Emocional 

Expresa unha ampla gama de emo-

cións de xeito clara e adecuada para 

a súa idade. 

Mostra unha expresión emocional ade-

cuada, aínda que podería mellorar na va-

riedade de emocións expresadas. 

Expresa emociones básicas de 

xeito limitada. 

Mostra dificultades para expre-

sar emocións de xeito adecuada. 

Habilidades 

de 

 Regulación 

Emocional 

Demostra habilidades avanzadas de 

regulación emocional, sendo capaz 

de manexar situacións desafiantes 

de xeito efectiva. 

Pode regular as súas emocións de maneira 

satisfactoria na maioría das situacións. 

Presenta dificultades ocasio-

nais na regulación emocional. 

Ten dificultades significativas 

para regular as súas emocións. 

Interacción 

Social 

Participa activamente en interac-

cións sociais, mostrando empatía e 

habilidades de comunicación avan-

zadas. 

Relacionase de maneira positiva cos seus 

compañeiros/as e adultos, aínda que po-

dería mellorar en aspectos específicos da 

interacción social. 

Participa de xeito limitada en 

interaccións sociais, mostrando 

áreas de mellora. 

Presenta dificultades significati-

vas na interacción social. 

Participación 

en  

Actividades 

Escolares 

Participa activa e entusiastamente 

en todas as actividades escolares. 

Participa de xeito positiva na maioría das 

actividades, pero podería mostrar maior 

entusiasmo en algunhas. 

Participa de maneira limitada 

en algunhas actividades escola-

res. 

Mostra falta de interese ou par-

ticipación na maioría das activi-

dades. 

Colaboración 

entre o  

alumnado 

Colabora de xeito efectiva cos seus 

compañeiros/as, mostrando res-

pecto e apoio constante. 

Colabora positivamente na maioría das si-

tuacións, pero podería mellorar en algu-

nhas áreas. 

Colabora de maneira limitada e 

ocasional. 

Mostra dificultades para colabo-

rar cos seus compañeiros/as. 

ANEXO II: EXEMPLO DE RÚBRICA PARA ANALIZAR O ESTADO EMOCIONAL DUN GRUPO DE ALUMNOS/AS 

Esta rúbrica ofrece unha avaliación integral do estado emocional dun grupo de alumnos, abordando aspectos clave da súa 

expresión emocional, relacións interpersoais, resiliencia e participación en actividades. As observacións adicionais permiten unha 

comprensión máis profunda do contexto emocional do grupo, facilitando a identificación de áreas de enfoque e a implementación de 

estratexias de apoio. 

Criterios Excelente (4) Bo (3) Aceptable (2) Insuficiente (1) 

Variedade de 

emocións 

Exhibe unha ampla gama de 

emocións apropiadas para 

o seu desenvolvemento e contexto. 

Mostra unha variedade adecuada de 

emocións, aínda que podería am-

pliar a súa expresión emocional. 

Presenta unha expresión 

emocional limitada e pouco 

diversa.  

A expresión emocional é moi 

limitada ou inexistente. 

Niveis de 

enerxía 

Presenta niveis saudables e 

equilibrados de enerxía, 

manifestándose activa e participativa. 

Mostra niveles de enerxía adecua-

dos, aínda que pode haber 

variacións ocasionais. 

Presenta regularmente niveis 

de enerxía baixos ou 

excesivamente altos.  

Experimenta niveis 

constantemente baixos ou 

excesivamente altos de enerxía. 

Relacións 

interpersoais 

Establece relacións saudables e positi-

vas cos compañeiros/as, mestres e 

outros membros da contorna escolar. 

Mantén relacións positivas, aínda 

que podería mellorar en algúns 

aspectos. 

Presenta dificultades 

ocasionais na construción de 

relaciones interpersoais.  

Experimenta dificultades 

significativas na construción de 

relaciones interpersoais. 

Resilencia ante 

un 

desafío 

Demostra resiliencia ao afrontar 

desafíos, aprendendo das experiencias 

e superándoas de xeito construtiva. 

Enfrontase aos desafíos de xeito 

adecuada, aínda que pode mostrar 

certa resistencia ou dificultade. 

Presenta dificultades 

ocasionais no afrontamento 

de desafíos. 

Experimenta dificultades 

significativas no afrontamento de 

desafíos. 

Participación 

en actividades 

Participa activamente e con entu-

siasmo en actividades escolares e so-

ciais. 

Participa de xeito positiva na 

maioría das actividades, aínda que  

mostra menor interese en algunhas. 

Participa de xeito limitada en 

algunhas actividades escola-

res e sociais. 

Mostra falta de interese ou 

participación na maioría das 

actividades. 

Comunicación 

emocional 

Comunica de xeito efectiva as súas 

emocións, expresando as súas 

necesidades e sentimentos de maneira 

clara. 

Comunicase emocionalmente de 

maneira adecuada, aínda que pode-

ría mellorar na expresión de 

necesidades. 

Presenta dificultades 

ocasionais na comunicación 

emocional. 

Experimenta dificultades 

significativas na comunicación 

emocional. 

Anexo III: DESENVOLVEMENTO DO PLAN DE BENESTAR EMOCIONAL 

 

 Que é o benestar emocional? 

Sentirse en harmonía e con tranquilidade sendo quen de afrontar dificultades e 

superar de xeito positivo ou adaptativo as contrariedades que se presentan na vida 

cotiá. 

 Quen poderá levar a cabo as actuacións? 

As actuacións poderaas levar a cabo o profesorado ou profesorado titor, en 

colaboración co DO. 

 Cando actuaremos? 

Cando se produzan situacións de malestar en relación á convivencia e á aprendizaxe. 

 

ESTRATEXIAS PARA UTILIZAR CO ALUMNADO 

 Malestar: desregulación: reacción desmesurada ante situacións complexas, cam-

biantes ou incertas.  

1. Establecer seguridade. 

2. Axudarlle a recoñecer e aceptar a emoción. 

3. Establecer a calma. 

4. Acompañar ao alumno/a, por parte dunha persoa de referencia, para 

axudarlle a establecer unha conexión entre pensamentos, sentimentos 

e comportamentos. 

5. Aprender alternativas saudables para afrontar novos malestares expre-

sando a emoción de xeito regulado. 

 

 

 Malestar: enfrontamento: confrontación con descortesía (incumprimento ds nor-

mas de xeito violento ou desafiante). 

1. Acougar, protección do alumnado. 

2. Escoitar de forma activa facilitando a reflexión. 

3. Asumir responsabilidades e reparar mediante un diálogo restaurativo. 

 Malestar: illamento: inhibición no afrontamento. 

1. Coidar o proceso de acollemento. 

2. Crear sentimentos de pertenza, organizando actividades de coñece-

mento mutuo e cohesión. 

3. Deseñar canles de participación para o alumnado na xestión da convi-

vencia diaria. 

 Malestar: apatía 

1. Analizar o proceso de aprendizaxe. 

2. Activar a creatividade. 

3. Incorporar ferramentas que permitan conectar as aprendizaxes. 

 

 Malestar: desorganización, inseguridade e bloqueos 

1. Analizar o proceso de aprendizaxe para identificar posibles dificultades. 

2. Examinar os hábitos persoais. 

3. Planificar e organizar as tarefas e actividades diarias. 

4. Autoavaliar a curto prazo o plan e pedir axuda se se precisa. 

 

 Malestar: ineficacia (frustración ante as dificultades para comprender, sentirse 

competente e alcanzar metas de aprendizaxe).  

1. Analizar o proceso de aprendizaxe para identificar posibles dificultades. 

2. Pedir e recibir axuda. 

3. Avaliar, a medio prazo a autoeficacia ante a aprendizaxe. 

 

ESTRATEXIAS PARA UTILIZAR CO PROFESORADO 

 Malestar: desgaste profesional (dificultade para afrontar o cansazo e a tensión 

emocional) 

1. Falarse ben. 

2. Definir e delimitar o rol profesional e a tarefa educativa. 

3. Buscar apoio entre os compañeiros/as. 

4. Reforzar a capacidade de superar situacións adversas e confiar nun/ nu-

nha mesmo/a. 

 Malestar: crispación (dificultades para construír unha convivencia positiva no cen-

tro e na aula). 

1. Coñecemento e cohesión entre o profesorado para mellorar o clima do 

centro. 

2. Formar equipos e organizar as tarefas de xeito cooperativo. 

3. Mellorar o clima da aula, fortalecer vínculos e reforzando autoridade. 

4. Coidar os espazos do centro e da aula. 

 

 Malestar: frustración (dificultades para acompañar ao alumnado na súa organi-

zación e planificación). 

1. Analizar as debilidades e fortalezas do alumnado. 

2. Reflexionar sobre as propias debilidades e fortalezas cara a aprendizaxe 

e o grupo. 

3. Planificar estratexias tendo en conta o reflexionado previamente. 

4. Realizar seguimento das estratexias establecidas. 

 

 Malestar: atafego (inseguridade ante a realización do traballo docente. 

1. Manter a calma: reflexionar e relativizar). 

2. Priorizar e tomar decisións en equipo. 

3. Acordar unha meta común de centro e establecer a formación para a 

alcanzar. 

4. Reforzar a confienza e a seguridade na profesionalidade propia. 

 

ESTRATEXIAS PARA UTILIZAR COAS FAMILIAS 

 Malestar: desencontro (falta de confianza mutua, cuestionamentos, dificultades 

na coperación e acompañamento). 

1. Estar ao tanto das informacións do centro. 

2. Preguntar confiando calquera dúbida, preocupación, malestar... 

3. Asistir e participar nas reunións, convocatorias, titorías... 

4. Colaborar e corresponsabilizarse nas celebracións, actividades... 

 Malestar: desorientación (dúbidas e preocupacións ante a crianza, ansiedade, in-

seguridade...). 

1. Conectar cos malestares. 

2. Reflexionar sobre o rol e a función da familia hoxe. 

3. Construír criterios saudables de crianza. 

 

 Malestar: estrés (situacións conflitivas na convivencia familiar que fan aparecer 

falta de autoridade, desacougo, sobreprotección, excesiva dependencia...). 

1. Calmar e realizar corregulación emocional. 

2. Establecer comunicación afectiva. 

3. Realizar diálogos restaurativos. 

4. Aprender a transformar. 

 

Estas estratexias veñen desenvolvidas na GUÍA PARA O DESENVOLVEMENTO DO 

PLAN DE BENESTAR EMOCIONAL. Xunta de Galicia. 

 


